
	รายการ  ซำบายดี อยู่ดี มีแฮง
                ซำบายดี  มีแฮงกาย  จิตใจอิ่มบุญ  พ่อแม่พี่น้อง ชาวเมืองมหาสารคาม  ดินแดนตักศิลานคร เมืองหลวงทางการศึกษา     ของภาคอีสาน    ที่ฮักแพงคุพู่คุคน   พบปะพ้อกัน อีกเทือหนึ่ง ในรายการ “ ซำบายดี ”   ผมเด่น   ดินดี     ผู้ที่อาสา   ซิเฮ็ดดีให่ดิน  เป็นผู้ดำเนินรายการ  คือเก่าครับผม
                ประเด็นที่ควรกล่าวถึง
             ๑. ในวันพฤหัสบดีที่๒๖ มกราคมที่ผ่านมา   ตรงกับวันขึ้น๓ค่ำเดือน๓      ตามระบบนับแบบจันทรคติ  ที่ชาวเมืองมหาสารคาม  ได้ย้อนรอยบรรพบุรุษอีสานโบราณ    สืบทอดพิธีกรรม “บุญเบิกฟ้า”  ขึ้นที่บ้านมะค่า  หมู่ 1  ตำบลมะค่า  อำเภอกันทรวิชัย  จังหวัดมหาสารคาม    เพื่อประกอบพิธี กรรมบวงสรวง  แม่โพสพ และปีนี้มีกิจกรรมเพิ่มเสริมพิเศษ คือชาวไฮชาวนาหัวก้าวหน้า   ได้ร่วมใจกัน กล่าวปฎิญญาร่วมกันว่า ....( ข้อมูลที่อ.บุญเลิศออกรายการในวันพุธที่แล้ว.. นำมาขยายความเรื่องเกษตรอินทรีย์ต่อ   ขยายไปจนถึงว่า   ระดับครัวเรือน การเพาะปลูกในบ้าน ก็ควรจะงดสารเคมี   เช่นกัน...).....................................................................................................................................................

                                                           รายการซำบายดีหน้า๓................................................................
                  พ่อแม่พี่น้องป้องปาย   สหายร่วมสังคมไทย    ซุผู่ซุคนครับผม       ในบทสวดมนต์ที่ซื่อว่า อะพินหะปัจจะเวกขะณะคาถา   เพิ่นว่าไว้ว่า  คนทุกระดับชั้นในสังคม ควรจะต้องพิจารณาไตร่ตรองอยู่อย่างสม่ำเสมอว่า    ๑.เฮามีความแก่เฒ่า เป็นธรรมดา      ๒.เฮามีความเจ็บไข้เป็นธรรมดา   ๓.เฮามีความตายเป็นธรรมดา    ๔.เฮามีกายกรรม,วจีกรรม,มโนกรรมเป็นของเฮาเอง      ๕.กรรมทั้งสามนี่ละ เป็นผู้ติดตามและส่งผล    ๖.กรรมทั้งสาม เป็นตัวส่งผลให้ไปเกิด ในถิ่นฐานต่างๆ      ๗.กรรมทั้งสาม เป็นเผ่าพันธุ์ เป็นพวกพ้องแท้ๆ   ๘. กรรมทั้งสามเป็นที่พึ่งพิงอิงอาศัย    ๙.กรรมทั้งสามบ่ว่าซิเป็นบุญหรือบาป ย่อมส่งผลถึงเฮาอย่างหลีกเลี่ยงบ่ได้ โดยเด็ดขาด .. ญาปู่ครูบาอาจารย์ของผม    เพิ่นมักซิพาสวดมนต์บทนี้ ในตอนทำวัตรเย็นวันพระใหญ่     แล้วกะย้ำอธิบายขยายความ  ให้ลูกศิษย์ลูกหาฟังอยู่ตลอดว่า  ..พระสูตรบทนี้  พระพุทธเจ้าเพิ่นบอกให้ พิจารณาไตร่ตรอง อย่างละเอียด   บ่อยๆดุดุ เฮ็ดคุมื้อคุเว่น  เพื่อซิเป็นการปรับทัศนคติของเฮาเอง  ให้ถูกตรงกับความเป็นจริงแท้แน่นอน ของชีวิต  อันปราชญ์ผู้รู้ เพิ่นรับรองแล้ว  ถ้าเฮายอมรับว่า ความแก่ความเฒ่า เป็นเรื่องปกติ  หน้าซิเหี่ยว ผมซิหงอก แขวซิล่อนแน กะบ่น่าซิเป็นเรื่อง  ที่ควรตื่นตระหนก   จนต้องลงทุนเงินทองแลนหนีมัน   ความเฒ่าบ่แมนเรื่องที่ซิหน้าอาย  ความเฒ่าบ่แมน  ซิเป็นเรื่องต้อง  ปิดบังอำพราง   เฒ่ากะต้องวางโต  ให้สมเฒ่าอันซิไปทำท่าเป็นผู้บ่าวซำน้อย เป็นผู้สาวขึ้นใหม่  ให้เด็กน้อยหัวขวัญนั่นต่างหาก  ที่เป็นการเฒ่าที่น่าอับอาย  แค่ข้อที่๑ ถ้าเฮาพิจารณาเห็นได้แจ้งใจ ฝังในความคิดเจ้าของได่จั้งซีอีหลี   กะซิเฮ็ดให้เฮาเฒ่าเป็น  แฮงเฒ่าแฮงเก๋า  ปานพระสมเด็จ แตกลายงาพุ้นแหล่วครับผม .. ข้อที่สอง ให้เฮาไส่พิจารณา  ในยามที่เฮาบ่ซำบายคีง  ร่างกายมีอาการ ผิดไปจากปกติ  กะอย่าฟ้าวไปคิดว่า   เจ้าของเป็นโรคนั่นโรคนี่ ให้เฮา พิจารณาไตร่ตรองให้เห็นว่า  มันเป็นเรื่องธรรมดาของร่างกาย   ขนาดรถยนต์เอาเหล็กเฮ็ดแท้ๆ กะยังฮ้างยังเพได่   ประสาอิหยัง  กับเนื้อหนังท่อนกระดูก  มันกะต้องฮ้างเป็น  ยามญาปู่เพิ่น  ไปเยี่ยมไข้ลูกศิษย์  เพิ่นกะซิไห่คาถาทุกคนไว้ว่า  “เซากะได่  ตายกะดี” แค่เรื่องบ่ซำบายคีงซื่อๆ     ซิไปย้านอิ หยัง  กะด้อกะเดี้ยป่านนั้น  ไข้จับกายแล้ว กะอย่าไห่มันลามไปปวดอยู่ใจ ปัวใจปัวความวิตกกังวลได่ การรักษา  กะซิส่งผลดีต่อสุขภาพกายได้เอง  อันประเภทที่คิดว่า    ป่วยกะต้องหาย   ตายบ่ได่เด็ดขาด
แบบนั้น  ส่ำกันกับเร่งมื้อตาย  ให้กับเจ้าของเอง  เพราะทุกเทือที่เฮา มีความรู้สึกในด้านลบ ร่างกายกะซิขับเอาฮอร์โมน ที่เป็นพิษ ออกมาในกระแสเลือดของเฮา  สังเกตเบิ่งว่า  ยามเฮาเคียดเฮาสูญ    เขาจั้งเอิ่นว่า     เลือดขึ้นหน้า   ซึ่งอันที่จริงแล้ว  กะคือสารเคมีในร่างกาย  มันหลั่งออกมา  ซึ่งบ่แมนผลดีต่อร่างกาย  ของเฮาเลย  ร่างกายแข็งแรง แต่จิตใจมีปัญหา  กะก่อให้เกิดปัญหา   ร่างกายบ่แข็งแรง  แต่จิต ใจดี  นอกจากบ่เกิดปัญหาเพิ่มขึ้นอีก  กะยังมีโอกาส ที่ซิเฮ็ดไห่   ปัญหาเบาบางจางหาย   ได้อีกพร้อม
ป่วยการ กะปัวกะรักษามันไป  ป้องกันอย่าให้มันลามฮอดใจเฮาเด็ดขาด  เด้อครับพี่น้อง...
                 ข้อที่สาม เฮามีความตายเป็นธรรมดา จ้างกะหนีมันบ่พ้น  ข้อนี้หนักหนาสาหัสกว่าสองข้อทีแล้ว ถ้าบ่มีพื้นฐาน ความเข้าใจความจริงตามความเป็นจริง มาตามลำดับ  ยามความตายมาหารับรอง ว่าเฮ็ดใจบ่เป็นแท้ๆ  ทุกชีวิต เกิดมาแล้ว ต้องตายทุกคน อายุที่ได่มา  คือวันเวลาที่เสียไป    ทุกก้าวย่างของชีวิต  ล้วนมุ่งไปสู่ความตาย  ทุกอย่างก้าว  ความตายเป็นเรื่องปกติธรรมดา  บ่ได่งดงามจนจะต้องไปอยาก  บ่ได่ขี่ฮ้าย  จนซิต้องไปกลัวไปหย้าน  มีชีวิตกะให่อยู่ซำบายๆ  ยามซิตายก็ต้องไห่สงบๆ  จั้ง 
                                 รายการ  ซำบายดี อยู่ดี มีแฮงหน้า๕..
ซิถือได่ว่า   เป็นชาวพุทธะ  ที่ได้พิจารณาธรรมตามทาง  ที่พระพุทธเจ้า  ทรงแนะนำพร่ำสอน     ส่วนข้อที่๔ ไปจนถึงข้อที่ ๙. นั่นกะล้วนแล้ว   แต่ให้เฮาได้ไต่ตรองว่า  ทุกอย่างที่เกิดขึ้นในวิถีชีวิตของเฮา บ่ว่าซิเป็นเรื่องที่เฮาเอิ่นว่า ดี ว่าบุญ หรือว่าเลว ว่าบาป   บ่ได่เกิดจากอำนาจของเทวดาหน้าได๋ แต่เกิด ขึ้น จากผลของ ทุกสิ่งที่เฮาทำ  ทุกคำที่เฮากล่าว  ทุกเรื่องราวที่เฮาคิด    ที่เฮาเอ่ยว่า กายกรรม,วจีกรรม,มโนกรรม  อันเป็นสิ่งที่เฮาเฮ็ด   มันขึ้นมาเองทั้งหมดทั้งสิ้น   กรรมบ่แมนเรื่องของดวงดาว     พรหม ลิขิต    บ่แมนเรื่องของผีสางคางแดงหน้าได๋   เป็นเรื่องของเฮาเองแท้ๆ   เฮานี่แหละครับ  ที่เป็นพระผู้ สร้าง เป็นพระผู้ลิขิต  เส้นทางชีวิตของเฮาเอง  พิจารณาตามหลักธรรมอะพินหะปัจจะเวกขะณะคาถาให้หลายๆรอบเด้อครับ  ญาปู่ครูบาอาจารย์ของผม เพิ่นว่า  มันซิซอยเฮ็ดให้เฮา เกิดสัมมาทิษฐิ มีความ เห็นอันถูกตรง  กับทำนองคลองธรรม  แบบพุทธะ  ที่มีสภาวะรู้,ตื่น,เบิกบาน ดำเนินชีวิต    อยู่ซำบาย ตายสงบได่แท้ได่จริง  เป็นพุทธะที่กินได้  เข้าถึงได่ทุกผู่ทุกคน ที่พากเพียร ตั้งใจจริงอีหลีครับผม ..
       อย่าสุมัวเมาอ้าง   เอาเขามาเพิ่ง                               ให้เจ้าคึดต่อตั้ง   หวังสร้าง  สืบตน
      อย่าได่หวังสุขย้อน บุญเขาพา มาเหลื่อม                 สุขกะสุขเพิ่นพู้น   บ่มีกุ้ม  ฮอดเฮา 
      อย่าได่ลวบลวบเว้า  เอาธรรมะมาคุยโว                   ศีลบ่มีพอโต  สิอ่อยความ  มาบ้าน
      มันซิพาเฮายุ่ง  ฮุงฮังแนวบ่แมน                              ฝูงหมู่เงิน  และแบ้งค์  ถุงเป้ง  สิบ่หยัง
      เห็นว่าโตได่ขึ้น คานหาม อย่าฟ้าวเปิบ                    บ่ทันพอเคิงมื้อ   เขาสิถิ่ม  ใส่หนาม
      ธรรมะได๋เพิ่นเว้า  น้อมเอา  มาเฮ็ดต่อ                     แมนสิท่อ  ปลาข้อกั้ง   ยังได่ต้ม  ป่นกิน
      ยามไปเอาศีล๕ นำอาจารย์  อย่าเฮ็ดเหี่ย                 พาศีลธรรมเข้าสู่บ้าน  จั้งซิได่อยู่เย้น แท้แหล่ว                                           .............................................................................................................................................................................................................................................................................................................................................................................................................................................................................................
………………………………………………………………………………………………………...

………………………………………………………………………………………………………... 
                       รายการ”ซำบายดี” กะยังรอความร่วมมืออุ่นเอื้อเกื้อกูลจากผู้ที่อยากมีส่วนร่วม ในราย การ อยู่เด้อ ครับ     ถ้ามีข่าวสารใด    กิจการใด   ที่บ่ผิดศีลผิดธรรม    อยากให้ทางรายการ  โฆษณาประชา สัมพันธ์ให้           กะแจ้งข่าวสาร   ติดต่อกันมา          ทางโทรศัพท์ของ           ผม เด่น       ดินดี             หมายเลข………………………….       (อ่านช้าๆแล้วซ้ำอีกรอบ) .............................   หรือ    ผู้ใด ที่มี อินเตอร์เน็ต      กะเข้าไปที่เว็บไซต์         ไทเอ็มเค        ดอทเน็ต         
        พิมพ์โตดับบลิวสามโต    จุด     พิมพ์โต ที เอ  ไอ  เอ็ม  เค    จุด    พิมพ์โต เอ็น  อี  ที   

                                                เว็บไซ ต์   ไทเอ็มเค    ดอท    เน็ต      

              กะซิเฮ็ดให้รู้จักทีมงาน “ซำบายดี” และมีบทวิทยุ ให้ดาวน์โหลด   เอาไปใซ้ได้ฟรี    ครับผม  สำหรับมื้อดี    ผมเด่น   ดินดี     ผู้ซิเฮ็ดดีให้ดิน        กะขอฝากความ  “ซำบายดี” ในมื้อนี้ ไว้แค่นี้ก่อน  พบพ้อกันใหม่  ในวันอาทิตย์หน้า      ซำบายดี มีแฮงกาย จิตใจอิ่มบุญ เด้อ  พี่น้องเอ้ยยยยยย... ซำบายดีครับผม

